Skýrsla formanns leikmannaráðs til leikmannastefnu 2011.
Biskup Íslands, herra Karl Sigurbjörnsson.
Forseti kirkjuþings Pétur Kr.  Hafstein.
Ágætu leikmannastefnufulltrúar og gestir.

Verið öll hjartanlega velkomin á leikmannastefnu 2011.
Ég mun nú skýra í stuttu máli frá því hvað gerst hefur frá því að við, eða a.m.k. flest okkar hittumst fyrir  ári síðan.

Síðasta leikmannastefna var haldin í Kópavogskirkju þann 10. apríl 2010. Var hún sú 24. í röðinni og sóttu hana 40 manns.

· Meginefni hennar voru tvö : Hið fyrra var  „Staða leikmanna á kirkjuþingi og kosningar til kirkjuþings“. Þetta áhugaverða erindi flutti Pétur Kr Hafstein, forseti kirkjuþings. Urðu mikla umræður að því loknu. - Hið síðara var  „Framtíð leikmannastefnu“ , en þar lýsti  Guðmundur Þór Guðmundsson, framkvæmdastjóri kirkjuráðs, framkomnum áhrifum breyttra skipan prófastsdæma á leikmannastefnu. Þetta mál  var síðan rætt ýtarlega í umræðuhópum, sem gerðu grein fyrir niðurstöðum sínum.

· Kjósa þurfti 2 fulltrúa  í  leikmannaráð, Þar sem Hermann Jónasson. Skagafjarðarprófastsdæmi og Elfa Björk Bragadóttir, Húnavatnsprófastsdæmi duttu út úr leikmannaráði vegna prófastsdæmabreytinganna. Voru Þórdís Friðbjörnsdóttir, Húnavatns- og Skagafjarðarprófastsdæmi og María Jóna Einarsdóttir, Borgarfjarðarprófastsdæmi, kosnar í þeirra stað. 
· Samþykktar voru tvær ályktanir: Í fyrri ályktuninni er  því beint til sóknarnefnda að snúast til varnar gegn frekari niðurskurði á sóknargjöldum og talið óviðunandi að þau séu skorin niður verulega umfram almennan óhjákvæmilegan niðurskurð. Í þeirri síðari er sóknarnefndarfólk hvatt til þess að sinna af  kostgæfni þeirri starfsskyldu sinni að að neyta atkvæðisréttar í komandi kirkjuþingskosningum. Einnig er kirkjuþing kvatt til gagngerrar endurskoðunar á starfsreglum um kjör til kirkjuþings.
Vil ég við þetta tækifæri þakka  öllum sem áttu sinn hlut í því að gera þessa leikmannastefnu eins áhugaverða og gagnlega og raun varð á.

Leikmannaráð hélt 4 fundi á starfsárinu. Fjallað var um ýmis mál á þessum fundum. Má þar m.a. nefna:

· Á fundi 28. maí 2010 var ákveðið senda leikmannastefnufulltrúum samantekt úr fundargerð síðustu leikmannastefnu til flutnings á héraðsfundum. Einnig var ákveðið að senda kirkjuráði bréf  með ósk um að það flytti tvö mál á næsta kirkjuþingi. Annað var um það að fyrirhuguð fækkun prófastsdæma myndi ekki hafa áhrif á fjölda leikmannastefnufulltrúa. Hitt málið snerist um það að leikmannastefnan fengi áheyrnarfulltrúa á kirkjuþingi með málfrelsi og tillögurétti  eins og guðfræði- og trúarbragðadeild Háskóla Íslands og nú síðast kirkjuþing unga fólksins hafa. Kirkjuráð varð vel við fyrra erindinu eins og þið sjáið í fundargögnum ykkar. Síðara erindinu var hafnað með þessum rökum: „Kirkjuráð telur að beiðni um áheyrnarfulltrúa sé ekki í samræmi við grundvallarhugmyndina um skipan kirkjuþings. Þegar ákveðið var að leikmenn yrðu fleiri en vígðir fulltrúar á kirkjuþingi 1997 var gengið út frá því að leikmannastefnan yrði felld niður. Þróunin hefur orðið önnur og leikmannastefnan hefur eflst. Leikmenn hafa alla aðkomu að kosningu til kirkjuþings og eru þar í meirihluta. Kjörgengi leikmanna hefur auk þess verið aukið verulega“.
· Á fundi 25. október 2010, sem biskup Karl Sigurbjörnsson sat, var ákveðið að næsta leikmannastefna yrði, vegna bágs fjárhags,  haldin á Reykjavíkursvæðinu og stæði í einn dag. Varð tímasetningin 2. apríl 2011 fyrir valinu 
· Á fundi 10. janúar 2011 var farið yfir breytingu á 4. gr starfsreglna um leikmannastefnu, vegna fækkunar á prófastsdæmum. Einnig var ákveðið að virkja uppstillingarnefnd vegna kosningar í leikmannaráð. 
· Á fundi 15. febrúar 2011 var gengið frá dagskrá leikmannastefnu 2011 og fundarstaður ákveðinn.
Leikmannaráð skipa síðan á 24. leikmannastefnu:

Aðalmenn:  
Formaður: Marinó Þorsteinsson, Reykjavíkurprófastsdæmi

                                    vestra. 



Ritari: Jón Oddgeir Guðmundsson, Eyjafjarðar og 
                                    Þingeyjarprófastsdæmi.



Meðstjórnandi: Þórdís Friðbjörnsdóttir, Húnavatns- og 
                                    Skagafjarðarprófastsdæmi.

Varamenn:
Guðný Guðnadóttir, Suðurprófastsdæmi. 



Helgi K. Hjálmsson, Kjalarnessprófastsdæmi.



María Jóna Einarsdóttir, Vesturlandsprófastsdæmi. 
Framkvæmdastjóri ráðsins er Magnhildur Sigurbjörnsdóttir.
Eins og dagskrá þessarar leikmannastefnu ber með sér verða meginefni hennar tvö: Askilnaður ríkis og kirkju og Þjónusta kirkjunnar – samstarfssvæði.  Ekki er að efa að mönnum þyki  þessi efni  mjög þörf og áhugaverð til umfjöllunar.
Að endingu vil ég þakka samstarfsmönnum mínum í leikmannaráði og framkvæmdastjóra  þess  ágætt samstarf á liðnu starfsári. Einnig þakka eg öllum öðrum sem lögðu hönd á plóg við undirbúning og framkvæmd þessarar leikmannastefnu.

Marinó Þorsteinsson.

